ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025  ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ
	1․ ՀՀ ֆինանսների նախարարություն

	Ուսումնասիրելով Ձեր 04.02.2026թ. № 01/14.1/667-2026 գրությամբ ներկայացված ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 1235 ծրագրի «31001. Միասնական թվային միջավայրի ձևավորում» միջոցառմանը հատկացված միջոցներից 127.6 մլն դրամ վերաբաշխել և հատկացնել 1100 ծրագրի «11001. Բարձր տեխնոլոգիաների, ռազմարդյունաբերության, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի և տիեզերական  բնագավառներում պետական քաղաքականության մշակում,  ծրագրերի համակարգում և մոնիտորինգ» միջոցառմանը՝ «Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագրի իրականացման համար, հայտնում ենք հետևյալը.
	1100-11001 միջոցառմանը (Նախարարության ապարատի պահպանման ծախսերին) վերաբաշխվող գումարը նախատեսվում է ուղղել.
	- 43.6 մլն դրամ՝ պիլոտային ծրագրի իրականացման համար ՀՀ կառավարության 20.11.2025թ. N1658-Ն որոշմամբ ԲՏԱ նախարարության և Ռազմարդյունաբերության կոմիտեի համար ձեռքբերված TPM մոդուլի առկայությամբ ընդհանուր 170 նոր համակարգիչների համար E5 լիցենզիաների ձեռքբերմանը (սպասարկման ծառայություններ), 
	- 48.0 մլն դրամը՝ ամպային ծառայությունների և 36.0 մլն դրամը՝ արհեստական բանականության վիրտուալ ինստիտուտի՝ ai.gov.am հարթակի սպասարկման ծառայությունների ձեռքբերմանը:
	Այդ կապակցությամբ առկա են հետևյալ դիտարկումները.
	1. Հաշվի առնելով, որ E5 լիցենզիաների ձեռքբերումը (մայքրոսոֆթ 365-ի փաթեթի ներդրում) հանդիսանում է  «Ոչ նյութական հիմնական միջոցներ» և կապիտալ բնույթի ծախս է, առաջարկում ենք 43.6 մլն դրամը 1100-11001 միջոցառմանը վերաբաշխելու և  սպասարկման ծառայությունների ձեռքբերման փոխարեն հատկացնել 1235 ծրագրի «31001. Միասնական թվային միջավայրի ձևավորում» միջոցառման Կառավարության ներքո նախատեսված գումարից՝ ԲՏԱ նախարարությանը սահմանելով որպես կատարող: 
	Միաժամանակ առաջարկում ենք հստակեցնել պահանջվող գումարի չափը, քանի որ Նախագծի հիմնավորման համաձայն E5 լիցենզիաները նախատեսվում է ձեռքբերել 220 միավոր համակարգիչների հաշվարկով, նկատի ունենալով, որ բացի ՀՀ կառավարության 20.11.2025թ. N1658-Ն որոշմամբ նոր ձեռքբերված 5 դյուրակիր և 170 համակարգիչներից, նախարարության աշխատակիցների մոտ առկա են ևս 45 դյուրակիր համակարգիչներ:
	Մինչդեռ ՀՀ կառավարության 20.11.2025թ. N1658-Ն որոշմամբ նշված համակարգիչները ձեռք են բերվել ԲՏԱ նախարարության և Ռազմարդյունաբերության կոմիտեի համար և այդ որոշման նախագծային տարբերակի հիմնավորումներում Նախարարության աշխատակիցների մոտ ևս 45 դյուրակիր համակարգիչների առկայության մասին չի նշվել (նշվել է, որ դյուրակիր համակարգիչների քանակը կարող է հասնել մինչև 30-ի): Անհրաժեշտ է ներկայացնել նաև մեկ համակարգչի հաշվարկով E5 լիցենզիայի ամսական 33.0 հազար դրամ արժեքի ձևավորման հաշվարկ-հիմնավորումները և գնագոյացման աղբյուրները: 
	
































Ընդունվել է մասնակի:   
43.6 մլն դրամը, որն ուղղվելու է  E5 լիցենզիաների ձեռք բերմանը 220 միավոր համակարգիչների հաշվարկով, իրենից ենթադրում է ընթացիկ ծախս՝ համակարգչային ծառայությունների ձեռքբերում մեկ տարի ժամկետով։ 
Ամսական 33.0 հազար դրամ արժեքի ձևավորման մասով հիմնավորումը խմբագրվել է։ 

	2. ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: 
Այս դեպքում ամպային և հարթակի սպասարկման ծառայությունների ձեռքբերման համար անհրաժեշտ կանխատեսելի միջոցները (84.0 մլն դրամ) չեն ընդգրկվել ՀՀ 2026թ. պետական բյուջեի առաջնահերթությունների ցանկում: 
Ուստի առաջարկում ենք նշված հատկացումը 1235-31001 միջոցառումից ուղիղ վերաբաշխման փոխարեն նախատեսել որպես ՀՀ կառավարության պահուստային ֆոնդից հատկացում (Ռազմարդյուաբերության կոմիտեի գծով հատկացումները նախատեսելով 1100-11005 միջոցառմամբ)՝ միաժամանակ նույն չափով համալրելով ՀՀ կառավարության պահուստային ֆոնդը (պահուստային ֆոնդի գծով արդեն իսկ առկա են մեծածավալ պարտավորություններ)։
	Միաժամանակ առաջարկում ենք ներկայացնել պահանջվող գումարների (ներառյալ եռամսյակային բաշխման) հաշվարկ-հիմնավորումները, գնագոյացման աղբյուրները: 
	Ընդունվել է: 
Հավելվածները և հիմնավորումը խմբագրվել են: 


		3. «Անվտանգ ՏՏ ենթակառուցվածքի և լիցենզիաների կառավարման համակարգի ներդրում» պիլոտային ծրագիրը քննարկվել է Տեղեկատվական համակարգերի կառավարման խորհրդի 28.03.2025թ-ի նիստում և հարցի քննարկման արդյունքում N ԽԱ/8-2025 արձանագրության 4-րդ կետով արձանագրվել է, որ սույն պիլոտային ծրագրի ծախսերը 237 օգտատիրոջ հաշվարկով կկազմի շուրջ 127.0 մլն դրամ: Սակայն նշված արձանագրությամբ և Նախագծի հիմնավորումներով հստակեցված չէ, թե այդ գնահատումը ինչ ծախսային բաղադրիչներ է ներառում, ուստի ակնհայտ չէ, թե վերոնշյալ գնահատումներով ամպային ծառայությունների գծով ծախսը համարվում է պիլոտային ծրագրի մաս, թե ոչ:
Բացի այդ «Արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման պետական աջակցության փորձնական ծրագիրը» քննարկվել է Տեղեկատվական համակարգերի կառավարման խորհրդի 25.10.2025թ.-ի նիստում և հարցի քննարկման արդյունքում ԽԱ/25-2025 արձանագրության 3-րդ կետով արձանագրվել է, որ փորձնական ծրագրի համար նախնական նախատեսվում է 400.0 մլն դրամ: Սակայն սույն արձանագրությամբ չի ամրագրվում, որ Արհեստական բանականության վիրտուալ ինստիտուտի հարթակի սպասարկման ծախսերը պետք է իրականացվի թվայնացման բյուջեից միջոցների հաշվին:
	Հետևաբար ամպային ծառայությունների և հարթակի սպասարկման ծառայությունների ձեռքբերման գծով ծախսերը թվայնացման բյուջեից վերաբաշխելու պարագայում մոտեցումը կհանգեցնի այլ մարմինների կողմից սպասումների, որ համակարգերի պահպանման, սպասարկման ընթացիկ բնույթի ծախսերը ևս վերաբաշխվեն թվայնացման բյուջեից:	
	Ելնելով վերոգրյալից, առաջարկում ենք լրացուցիչ հիմնավորել 1235-31001 միջոցառման միջոցներից վերաբաշխելու անհրաժեշտությունը, քանի որ միջոցառման գումարները նախատեսված են պետական մարմինների կողմից իրականացվող թվային փոխակերպման միջոցառումների իրականացման համար, այդ թվում՝ թվայնացման համակարգերի, կայքերի ներդրման և արդիականացման համար (կապիտալ ծախս), և ոչ թե արդեն իսկ ներդրված կամ ներդրվող կայքերի և համարգերի սպասարկման իրականացման համար (ընթացիկ ծախս):
	Ընդունվել է։ 
Հիմնավորումը խմբագրվել է։ 

	4. Նախագծով նախատեսվող 36.0 մլն դրամ (ծրագրային ապահովման սպասարկման ծառայություն) և 43.6 մլն դրամ (լիցենզիայի ձեռքբերում) ծառայությունների ձեռքբերումը նախատեսվում է իրականացնել ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 4-րդ ենթակետի 4-րդ տողի հիման վրա, մեկ անձից գնման ձևով: 
	Նշվածի համաձայն գնումը կարող է կատարվել մեկ անձից, եթե տվյալ կազմակերպությանը՝ ծառայության միակ մատուցող հանդես գալու իրավասությունը պայմանավորված է իրավասու մարմնի տրամադրած իրավական կարգավորման կամ վարչական նորմի հիմքով:
	Հիմք ընդունելով վերոգրյալը առաջարկում ենք հիմնավորումներում բացահայտել ինչպես կազմակերպության (կազմակերպությունների) տվյալները, այնպես էլ իրավասու մարմնի տրամադրած իրավական կարգավորման կամ վարչական նորմի հիմքերը, որով վերջինիս վերապահվել է տվյալ ծառայության մատուցման գծով որպես միակը հանդես գալու իրավասությունը:
	Ընդունվել է։ 
Հիմնավորումը խմբագրվել է, Լիցենզիաների ձեռքբերման գնման ձևը փոխվել է:    

		5. Նախագծում առկա խմբագրական թերությունների վերաբերյալ առաջարկում ենք Նախագծի 1-ին կետում «2025 թվականի պետական բյուջեի մասին» արտահայտությունը փոխարինել «2026 թվականի պետական բյուջեի մասին» արտահայտությամբ, «2024 թվականի դեկտեմբերի 27-ի»-ը՝ «2025 թվականի դեկտեմբերի 25-ի», «2025 թվականի պետական բյուջեի կատարումն ապահովող միջոցառումների մասին» N 2060-Ն»-ը՝ ««2026 թվականի պետական բյուջեի կատարումն ապահովող միջոցառումների մասին›› N 1910-Ն» -ով:
	Ելնելով վերոգրյալից, առաջարկում ենք խմբագրել Նախագիծն ու հավելվածները՝ հաշվի առնելով կատարված դիտարկումները:

	Ընդունվել է: 
Հավելվածները և նախագիծը խմբագրվել են: 




